
BTEK Teknologia Berriekin jolasean (2011-02-25)
Pasadan astean, Otsailaren 24- eta 25-ean, batxilergoko lehen mailako ikasleak Zamudioko parke teknologikoan aurkitzen den Teknologiaren Interpretazio Zentrora irteera bat egin zuten.  BTEK korporazioa, 2009ko apirilaren 1-ean Bizkaiko Teknologia Parkeak, Ikastolen Elkarteak, Elhuyar Fundazioak, Tecnalia Korporazioak eta SPRI-k eratu zuten eta zentroa 2010eko ekainaren 9an inauguratu zen. Zentru hau, Euskal Herriko horrelako lehenengo zentroa izateaz gain, estatuko lehenengoa ere bada. Bere helburua Zientzia eta Teknologia gizarteratzea da eta kultura teknologikoa eta berritzailea gazteen artean sustatzea.. Zientzia modu erakargarri batean aurkezteaz gain, parke teknologikoan ematen diren aurrerapen teknologikoak erakusten dizkigu. Horren adierazlea, eraikuntza bera da, inteligentea baita; energia efizienteki aprobetxatzen du eta baliabide elektronikoen bidez maneiatzen da.
Gure ikasleak ederki igaro zuten goiz osoa, sarea (internet) eta mundu digitala ezagutuz, etorkizuneko etxebizitzak izango duen teknologia ezagutuz eta bioteknologiako zientzialari baten azalean jarriz.

